
ҚУЮҚЛАШТИРУВЧИ ПОЛИМЕР КОМПОЗИЦИЯЛАР ҚОВУШҚОҚЛИГИНИ 

1Бухоро давлат университети, 2Қарши муҳандислик иқтисодиёт институти 
Аннотация: Қуюқлаштирувчи солиштирма қовушқоқлигига компонентлар концентрациясининг 

таъсири ўрганилди. Қуюқлаштирувчи полимер композиция қовушқоқлигининг ҳароратга боғлиқлиги аниқланди. 

Олиб борилган тажрибалар шуни кўрсатдики ҳароратни ортиб бориши билан қовушқоқлик бир меъёрда 

камайиб бориши аниқланди.   

Калит сўзлар: Тола, қуюқлаштирувчи, компонент, концентрация, қовушқоқлик, ПВА, АЭ, реологик 

хосса, мато, аралаш мато, бўёқ 

 

ИЗУЧЕНИЕ ВЯЗКОСТИ ЗАГУЩАЮЩИХ ПОЛИМЕРНЫХ КОМПОЗИЦИЙ  
 1Амонов М.Р.,  2Шабарова У.Н.  

1Бухарский государственный университет,  
2Каршинский инженерно-экономический институт 

Аннотация: Изучено влияние концентрации компонентов загустителя на удельную вязкость. 

Определено влияние температуры на вязкость  загущающих полимерных композиций. Проведенные 

эксперименты показали, что с увеличением температуры вязкость раствора плавно уменьшается.    

Ключевые слова: волокно, загуститель, компонент, концентрация, вязкость, ПВА, АЭ, реологическое 

свойства, ткань, смешанная ткань, краситель 

STUDY OF VISCOSITY OF THICKENING POLYMER COMPOSITIONS 
1Amonov M.R.,  2 Shabarova U.N. 

1Bukhara State University, 2Karshi Engineering-Economic Institute 
Annotation: The effect of the concentration of the thickener components on the specific viscosity has been 

studied. The influence of temperature on the viscosity of thickening polymer compositions is determined. Experiments 

have shown that the viscosity of the solution gradually decreases with increasing temperature. 

Key words: fiber, thickener, component, concentration, viscosity, PVA,AE, rheological properties, fabric, 

mixed fabric, dye 

Бизга маълумки халқ хўжалигининг турли соҳаларида ишлаб чиқарилаётган саноат 

маҳсулотлари, айниқса ипак ва пахта толаси асосидаги аралаш тўқимачилик материалларига 

бўлган талаб тобора ортиб бормоқда. Бу эса ўз навбатида пардозлаш корхоналарида ишлаб 

чиқарилаётган маҳсулотларнинг юқори сифатли колористик хусусиятига эга бўлишини, дунё 

андозаларига мослигини, ўта нозик ва харидоргир бўлишлигини талаб этади [1-6]. Айнан шу 

сабабли тўқимачилик ва енгил саноати корхоналари ишлаб чиқариш жараёнини технологик 

нуқтаи назардан такомиллаштириш, қўлланилиб келинаётган кимёвий ингредиентларни 

рақобатбардош импорт ўрнини босувчи, маҳаллий хомашёга асосланган ҳолда уларни 

қўллашнинг илмий ва амалий аспектларини яратиш бугунги куннинг долзарб масалаларидан 

бири ҳисобланади. 

Юқоридагиларни инобатга олган ҳолда янги турдаги маҳаллий хомашёларга 

асосланган қуюқлаштирувчилар таркибини ишлаб чиқиш, физик-кимёвий ва реологик 

хоссаларини ўрганиш ҳамда уни ипак ва пахта толаси асосидаги матоларга гул босиш 

жараёнида қўллаш муҳим аҳамият касб этади. 

Бугунги кунда матоларга гул босишда бўёқларни қуюқлаштирувчи маҳсулотларга 

нисбатан мос келувчи яъни бир-бирига нисбатан юқори мойилликка эга бўлган махсус 

танлаб олинган ингредиентларни сақловчи сувда эрувчан системалар асосидаги 

композицияларнинг илмий асосларини ишлаб чиқишга катта эътибор қаратилмоқда. Бу 

борада оксидланган крахмал (ОК), поливинилацетат (ПВА) ва акрил эмульсияси (АЭ) дан 

иборат табиий ва синтетик полимерлар асосидаги қуюқлаштирувчилар маълум маънода 

илмий ва амалий қизиқиш уйғотади. Бунда таркибида полиакрил ва унинг ҳосилаларининг 

натрийли барқарор полиэлектролитларидан иборат сувда эрувчан полимерлар енгил саноат 

учун сифатли қуюқлаштирувчи олиш мақсадида фойдаланиш мумкин. 

Қуюқлаштирувчи полимер композициянинг  қовушқоқлиги системанинг асосий 

кўрсаткичларидан бири ҳисобланади, у белгиланган қиймат чегараларида бўлиши ва мато 

сиртида безак контурини тегишли чегарада сақлаш ҳамда бўёқнинг максимал даражада 

матога сингишини таъминлаш ҳисобланади. 

 Шу нуқтаи назардан уларнинг қовушқоқлиги, оқувчанлиги ва тиксотроп тикланиши 

каби физик-кимёвий хоссаларини ўрганиш мақсадида тажрибалар олиб борилади. 

Тадқиқотлар асосан композиция таркибидаги  компонентларнинг турли концентрациялари 

ҳамда ҳароратнинг турли оралиқларида ўзгариши ўрганилди.  

Шуни таъкидлаш жоизки, матога босилган гул сифати асосан қуюқлаштирувчи ва 

бўёвчи моддалар аралашмасининг реологик хоссаларига боғлиқ бўлади. Шуларни инобатга 

олиб кейинги тажрибаларимизда ишлаб чиқилган турли таркибдан иборат 

қуюқлаштирувчиларнинг реологик хоссаларини ўрганиш орқали қуюқлаштирувчи  билан 

бўёвчи аралашмасининг оптимал таркиблари аниқланди. Ушбу тажрибаларни олиб 

боришдан асосий мақсад импорт ўрнини босувчи маҳаллий хомашёларга асосланган 

қуюқлаштирувчилар таркибини ишлаб чиқиш ҳисобланади. Қуюқлаштирувчиларнинг 

реологик хоссаларини ўрганиш системасининг структура ҳосил қилиш хусусияти, ташқи 

силжиш кучлари таъсири остида қовушқоқ оқимнинг ҳосил бўлишини кўриш мумкин. 

Шуларни инобатга олиб ушбу мақолада сувда эрувчан табиий ва синтетик полимерлар 

асосида аралаш толали (ипак ва пахта) матоларга гул босишда қуюқлаштирувчилар 

таркибини ишлаб чиқиш, олинган системанинг физик-кимёвий ва реолоик хоссаларини 

ўрганиш натижалари келтирилган. 

Олинган натижалардан кўринадики (1-расм), композициянинг солиштирма 

қовушқоқлиги асосан қуюқлаштирувчи система таркибидаги компонентлар концентра-цияси 

ва табиатига боғлиқлиги аниқланди. Қовушқоқлик 303 К ҳароратда аниқланди.  

Композиция қовушқоқлиги нафақат оксидланган крахмал миқдорига балки 

қуюқлаштирувчи таркибидаги ПВА ёки АЭ миқдорига ҳам боғлиқ. ПВА ёки АЭ 

концентрацияси  ортиб борган сари эритма қовушқоқлиги бир маромда ортиб бориши 

кузатилди. Масалан крахмал концентрацияси 5,0 % бўлганда қовушқоқлик 38,74 Па∙с ни 

ташкил қилган бўлса, крахмалнинг шу миқдордаги эритмасига крахмал массасига нисбатан 

4,0 % ПВА қўшилганда қовушқоқлик 53,54 Па∙с га қадар ортади. 

  
1-расм. Қуюқлаштирувчи солиштирма қовушқоқлигига компонентлар 

концентрациясининг таъсири. 
а-ПВА:1-модификаторсиз;ПВА крахмал 

массасига нисбатан: 2- 4%; 3-5%; 4-6%. 

б-АЭ: 1-модификаторсиз; АЭ крахмал 

массасига нисбатан: 2- 1%; 3-1,5%; 4-2,0%. 

 

Бунга асосий сабаб улардаги функционал гуруҳлари ўртасида ўзаро таъсирлашув содир 

бўлганлигидан далолат беради, яъни ПВА ва АЭ компонентлари таркибий қисмларининг 

функционал гуруҳлари Ван-дер-Вальс кучлари ҳисобига крахмалдаги оксидланган гидроксил 

гуруҳларининг ўзаро таъсирлашуви натижасида модификацияланиш содир бўлади.  

Шу билан бир қаторда шуни айтиб ўтиш жоизки ОК-ПВА система қовушқоқлиги ОК-

АЭ система қовушқоқлигидан 14-17% юқори бўлиши тажрибаларда аниқланди ва бу олинган 

натижаларда ҳам (расм.1 а,б) ўз аксини топган. 

Аралаш толали ёки умуман матоларга гул босиш жараёни технологик нуқтаи назардан 

асосан ҳарорат ўртача 303-313 К бўлганда амалга оширилади. Шу сабабли турли 

ҳароратларда қуюқлаштирувчиларнинг қандай қовушқоқликка эга бўлиши муҳим 

ҳисобланади. Кейинги тажрибаларимизда  система қовушқоқлигининг ҳароратга боғлиқлик 

қонунуиятлари ўрганилди (расм.2). 

Олиб борилган тажрибалар шуни кўрсатдики ҳароратни ортиб бориши билан 

қовушқоқлик бир меъёрда камайиб боради. Айниқса ҳарорат 323-333 К гача кўтарилганда 

қовушқоқликнинг кескин пасайишига олиб келади. Шуни этиборга олиб гул босиш жараёни 

298-303 К ҳароратда олиб бориш мақсадга мувофиқ бўлади. Ҳарорат ушбу қийматдан юқори 

ёки паст бўлиши технологик жараёнга салбий таъсир кўрсатиши мумкин. 

Расм.2. Қуюқлаштирувчи полимер композиция қовушқоқлигининг ҳароратга 

боғлиқлиги. Крахмал концентрацияси,%: 1-6,0; 2-7,0; 3-8,0. 

а-ПВА: крахмал массасига нисбатан 5,0%; б-АЭ: крахмал массасига нисбатан 2,0%. 
 

Агар ҳарорат ушбу қийматдан юқори бўлса унда қуюқлаштирувчнинг қовушқоқлиги 

кескин пасайиб кетиши натижасида матога гул босишда технологик салбий оқибатларни 

келтириб чиқаради, жумладан гул босилган матонинг расм контури, ўлчами ва ранг 

мустаҳкамлигини таъминлаб бўлмайди. Аксинча, агар ҳарорат 298-303 К дан паст бўлганда 

қуюқлаштирувчи билан гул босилганда композиция қовушқоқлиги кескин ортиб кетади, 

натижада биринчидан, тайёр бўёқ суспензиясининг шаблондан босим остида ўта олмаслиги 

туфайли унинг матога бир текис сингишига эришиб бўлмайди ва гул босилган мато техник 

талабларга ва  иккинчидан, гул босилган матонинг колористик ва эксплуатацион хоссалари 

меъёр талабларига жавоб бермайди. 

Шундай қилиб оксидланган крахмал ва АЭ асосидаги полимер системанинг физик-кимёвий 

хоссаларига турли омилларнинг таъсири ўрганилди, қуюқлаштирувчи таркибига кирувчи 

компонентларнинг оптимал таркиблари аниқланди.  

